
Йомағолов Фəтхетдин 
Фəттəхетдин  улы.



  1928 йылдың 10 июлендə Иҫке 
Монасип ауылында Рабиға һəм 
Фəттəхетдин Йомағоловтар 
ғаилəһендə тыуа. Үҙ ауылында 7 
синыфты тамамлай, лəкин артабан 
уҡыуын дауам итергə 
мөмкинселеге булмай. Колхозға 
эшкə сыға. Күберəк атаһы менəн 
бергəлəп Стəрлетамаҡ яғынын ат 
менəн йөк ташыйҙар: тоҙ, иген һəм 
башҡалар.



.

  Һуғыш башланғанда, ул колхоздың аттарын ҡарай. Бер аты ҡазаланып 
үлə.
Ул ваҡыттағы сельсовет председателе уға, 1926 йылда тыуған итеп 
күрһəтеп,тыуыу тураһында таныҡлыҡ эшлəй һəм уны фронтҡа 
оҙаталар. 1943 йылдың 7 ноябрендə ауылдан сығып, райондан 42 егет 
(үҫмерҙəр тиһəң дə була. 16-17 йəштəрҙəгелəр) Стəрлетамаҡҡа юл ала.



   Стəрлетамаҡҡа аттарға ултырып 
баралар. Унда оҙаҡ көткəндəн һуң 
тауар вагондарына ултыртып алыҫ 
Көнсығышҡа оҙаталар. “Вагондарҙа 
ағас урындыҡтар, шунда ятып 
йоҡлайбыҙ, өҫтөбөҙҙə ниндəй кейем,
шуны ябынабыҙ. Һыуыҡ, өшөтə. 
Аслы-туҡлы барабыҙ, өйҙəн алған 
ашамлыҡтар Стəрлелə үк бөттө,” –
тип хəтерлəр булған олатайым.



   Һуғыш юлын Япония менəн Корея ерҙəрендə үтə. 
“Засадала ятҡанда ҡом бураны күтəрелə.
Ғəлəмəт ҡурҡыныс,көслө була икəн ул. Беҙ  
палаткаларҙа инек. Күҙ асып йомғансы 
палаткаларҙы ҡом күмеп тə китте.Өсөнсө көндə беҙҙе 
ҡаҙып сығарҙылар. Палатка эсендə булғандар тере 
ҡалдыҡ, ə унда инмəгəндəр терелəй күмелеп үлгəндəр 
ине. Беҙ госпиталдə ятып, шəбəйеп сыҡтыҡ,”-тип 
хəтерлəгəн олатайым.

   



  Ул һуғышта уҡсылар полкында 
пулеметчик була. Олатайым корейса 
матур итеп һөйлəшə, бер нисə 
йырҙарын да йырлап күрһəтə ине.

1946-сы йыл, Кореяла төшкəн 
фото.



Минең олатайым II дəрəжə Ватан һуғышы ордены, 
“Японияны еңгəн өсөн” һəм юбилей миҙалдары менəн 
бүлəклəнгəн.

Сың-сың сыңлайҙар, беҙ еңдек, тип 
йырлайҙар!



  1950 йылда ете йылдан һуң ғына,сержант званиеһында,тыуған яҡтарына 
əйлəнеп ҡайта. Ҡайтҡас та тəүҙə лесхозда эш башлай, артабан колхозда
төрлө эштəрҙə эшлəй. Оҙаҡ йылдар Иптəштəр суды рəисе, колхоздың 
ревкомиссия рəисе булып эшлəп, оло ихтирам ҡаҙана. Бесəн ваҡытында 
йыл һайын звено етəксеһе була.Йəштəр ҙə, ололар ҙа кəңəш һəм ярҙам 
һорап килһəлəр,  һəр саҡ ярҙам итə.



Олатайым мөһабəт кəүҙəле, көслө 
кеше булараҡ, һабантуйҙарҙа 
көрəштə берəүҙəн дə еңелмəй. 
Урамда ятҡан бер ҙур ташты берəү 
ҙə күтəрə алмай. Олатайым 
күтəрергə булғас, аптырайҙар, 
шиклəнеп ҡарап торалар.Ə ул 
ташты башы аша алып ташлай. 
Уның көсөнə бөтəһенең дə иҫе 
китə.Шунан алып уны “Айыу 
Фəтхетдин” тип йөрөтə башлайҙар.



Фəтхетдин олатайымды иҫəн сағында туғандары, ауылдаштары 
бик хөрмəт итə, əле лə тик яҡшы яҡтан ғына хəтерлəйҙəр.





Олатайым  
əсəһе, туғандары 
һəм дуҫтары 
менəн.



Ҡыпсаҡ ҡыҙы Ғəйнихаят Дауытова менəн ғаилə ҡоралар. Бер 
ҡыҙға һəм бер улға ғүмер бүлəк итəлəр.



  Ҡыҙҙары Рəхимə 1952 йылда 
тыуа. Ул уҡытыусы һөнəрен 
һайлай, директор вазифаһын 
башҡарып хаҡлы ялға сыға.
  Ауылдашы Азат 
Муллағоловҡа кейəүгə сығып 
дүрт бала: өс ҡыҙ һəм бер 
малай тəрбиəлəп үҫтерəлəр. 
Əлеге көндə Иҫке Монасип 
ауылында балалары һəм 
ейəн-ейəнсəрҙəре менəн 
йəшəй.



  Улдары Азамат 1974 йылда тыуа. Ул механизатор  һөнəрен һайлай. Əлеге 
көндə һөнəре буйынса эшлəп йөрөй.
  Ауылдашы Гөлшатты кəлəш итеп ала. Улар өс бала тəрбиəлəйҙəр. Ағайым 
Арслан да хəрби хеҙмəт юлын һайланы.



Олатайымдың балалары, ейəн-ейəнсəрҙəре, бүлə-
бүлəсəлəре.



Олатайым 
хəҙер йыл 
һайын 
“Үлемһеҙ 
полк”та 
ҡатнаша.



Беҙ ҙə олатайымды һəр 
саҡ иҫлəйбеҙ. 
9 май көндө атайым менəн 
уның ҡəберенə сəскəлəр 
һалабыҙ.
Олатайымды күрмəһəм 
дə, уның менəн 
ғорурланам.



Ихтибарығыҙ 
өсөн ҙур рəхмəт!


